ՀԻՄՆԱՎՈՐՈՒՄ
Հայաստանի Հանրապետության ու Վերակառուցման և զարգացման բանկի միջև նախատեսվող «Մեղրիի սահմանային անցակետի ծրագիր» վարկային համաձայնագրի ստորագրման նպատակահարմարության

Հայաստանի Հանրապետության ու Վերակառուցման և զարգացման եվրոպական բանկի միջև ստորագրվելիք «Մեղրիի սահմանային անցակետի ծրագիր» (այսուհետ` Ծրագիր) վարկային համաձայնագրով (այսուհետ՝ Վարկային համաձայնագիր) նախատեսվում է ներգրավել 10 626 263 եվրո գումարի չափով: 
Ծրագրի շրջանակներում նախատեսվում է նաև Եվրոպական միության Հարեւանության ներդրումային հարթակի կողմից տրամադրվող տեխնիկական համագործակցության դրամաշնորհային միջոցների (700 000 եվրո գումարի չափով) և ներդրումային դրամաշնորհային միջոցների (10 520 000 եվրո գումարի չափով) ստացում:
Ծրագրի նպատակն է ֆինանսավորել Հայաստանի Հանրապետության հարավային սահմանի երկայնքով Մեղրի քաղաքի մոտակայքում ներկայիս սահմանային անցակետի արդիականացումն ու ընդլայնումը:
	Հայաստանի Հանրապետության հարավային սահմանի արդիականացումը պայմանավորված է անցակետով անձանց և ապրանքներ փոխադրող տրանսպորտային միջոցների հոսքերի տարեցտարի աճով, մասնավորապես.
· 2017 թվականի հունիս-հուլիս ամիսներին Մեղրի մաքսային կետով սահմանահատած բեռնատարների թիվը կազմել է մոտ 2000, իսկ 2019 թվականի նույն ժամանակահատվածում` մոտ 4150, 
· մարդատար ավտոմեքենաների թիվը 2017 թվականի հունիս-հուլիս ամիսներին կազմել է 10850, իսկ 2019 թվականի նշված ամիսներին` 18075,
· 2017 թվականի հունիս-հուլիս ամիսներին ուղևորների հոսքը կազմել է 55500, իսկ 2019 թվականին` 124000:

